
Tout gloire, louanges et remerciement a Allah (%) et
darood et meilleur salutations lors So Habeeb
Muhammad (£). Dans publication no 18, nous fine
apprendre couma Allah fine donne bon nouvel a ban
musulmans ki dépense zot les temps dans Ibaadah avec
sincérité et couma Allah fine encourage zot.

In Shaa Allah pour sa édition la nous pour essaye
élabore un peu lors ban bénéfices, profits, avantages Ki
nous gagner kan nous fer ibaadah pour Allah d’aprés
Hadith de Rasoulullaah (s).

Nous Rasoul (s) de so coté fine donne nous aussi ban
bon nouvel et encouragement dans hadith concernant
ban Swalaat zot vertu. In Shaa Allah nou tire benéfices
de ban Hadith la et nous essaye mettre zot en pratique.

Nous demande du’a a Allah pour pardonne nous si nous
fine faire kit erreur involontairement.

Joignez nous sur :

Facebook : Al Madina Masjid LaButte
Site : www.islamimanihsan.com
You tube : Islam Iman Ihsan
WhatsApp / SMS Message : 59347611
SMS Orange : 58089323

| Bénéfices Du Swalaat d’Aprés Hadith |

Hadith No.: 1(Swah|h aI Bukharl 477)

Hazrat Abu Huraira (1) dire ki le prophete (s) fine dire: ‘Swalaat en
Jama’ah 25 fois plus meilleur (dans récompense) ki ene dimoune so
Swalaat dans so la maison et dans so business. Parski si li fer wudhu et fer
li a la perfection, et puis li alle vers masjid avec ’intention pour fer
Swalaat, pour chaque pas ki li fer Allah éleve li par ene darjah et coupe
(efface) ene péché jusqu’a ki li rentre dans masjid. Et kan li rentre dans
masjid li pour étre considérer comme étant dans Swalaat aussi longtemps
ki li pe attendre Swalaat (en Jama’ah) et ban anges, aussi longtemps ki li
reste assizer dans so place kot li pe fer Swalaat, (zot) reste demande Allah
pardon pour li: ‘O Allah pardonne li. O Allah ena pitié lors li’ et jusqu’a Ki
li pas gagne gaz (so wudhu casser)’

Note : ena hadith mentionne 20 fois plus meilleur (Bukhariy 2119), ena
dire 25 fois (Bukhariy 646), ena dire 27 fois (Bukhariy 645). Importance
fer Swalaat en Jama’ah.

Hadith No.: 2 ( Swahih al-Bukhari 528)

Hazrat Abu Huraira (1) dire ki li fine entendre Rasoulullaah (s) dire: ‘si ena
ene la riviere (ki passe) kot la porte de quelqu’un parmi zot, li baigne la
dans 5 fois par jour, eski zot pour trouve kit saleté lors li ? Zot fine dire :

‘ene trace saleté pas pour rester’ le prophéte (s) fine dire : ‘c’est ’exemple
de 5 fois Swalaat avec ki Allah annule ban mauvais actions”’

Note : 5 Swalaat par jour purifier nous de nous ban mauvais actions —
péchés. Importance de 5 fois Swalaat par jour.

Hadith No S(Swahlh al- Bukharl 555)

Hazrat Abu Huraira (r) dire ki Rasoulullaah (s) fine dire : ‘Ban anges vine
vers zot en succession (ene apres ’autre) dans la nuit et dans la journée. Et
zot joindre (réuni) I’heure Swalaat Fajr et Swalaat ‘Asr. Ban (anges) ki
fine passe la nuit avec zot alle vers le ciel et Allah demande zot, quoique
LI conne tout, ‘dans ki I’état zot fine kit mo esclave ?” ban anges
répondre : ‘nous fine kit zot et zot ti pe fer Swalaat et (kan) nous fine
arrive (revini) vers zot et zot ti pe fer Swalaat™’

Note : Importance de Swalaat Fajr et Swalaat ‘Asr en Jama’ah dans masjid

Hadith No.: 4 ( Swahih al-Bukhari 573)

Hazrat Jarir bin “Abdullah (r) dire ki nous ti avec le prophéte (s) et kan li
fine regarde pleine lune, li (s) fine dire : ‘zot pour sans doute trouve zot
seigneur pareil couma zot trouve sa (la lune 1a), et pas pour ena probléme
pour trouve LI. Donc si zot capave évite rate ene Swalaat avant soleil lever
(Fajr) et avant li coucher (‘Asr), zot bizin fer li. Alors li (s) fine dire : ‘fer
éloge to seigneur avant soleil lever et avant li coucher (50 : 39)”’

Note: Importance fer Swalaat Fajr et ‘Asr en Jama’ah

Hadith No.: 5 ( Swahih al- Bukhari 574)

Hazrat Abu Bakr bin Abi Musa (r) dire depuis so papa ki Rasoulullaah (s)
fine dire : ‘celui ki fer 2 Swalaat ki rafraichissant (cool) (Fajr et ‘Asr) li
pour rentre dans Jannah’

Note: Accomplir Swalaat Fajr et ‘Asr aide nous pour rentre dans Jannah.
Mais sa pas veut dire ki fer juste sa 2 Swalaat la. Bizin fer tout les 5. Ici,
ena I’emphase lors sa 2 Swalaat.

Hadlth No.: 6(Swah|h al-Bukhari 657)

Hazrat Abu Huraira (r) dire ki le prophete (s) fine dire : ‘Perna ene swalaat
ki plus lourd lors ban hypocrites ki Swalaat Fajr et Isha et si zot conner ki
ena dans zot (sa 2 Swalaat la), zot ti pour fer 2 Swalaat la méme si ti ena
pour ramper. Sans doute Mo ena ene desire (I’intention) pour ordonne
Mu’addhin pour donne Igama, puis ordonne ene dimoune pour fer
Imaamat, puis prend ene la braise depuis difé pour brule (ban maisons) ban
ki pas encore sorti pour fer Swalaat’

Note: C’est signes d’hypocrisie et de ban hypocrites ki pas fer Swalaat
Fajr et Isha en Jama’ah dans mas;jid.

Hadith No.: 7 ( Swahih aI Bukhari 662 )

Hazrat Abu Huraira (r) dire ki le prophéte (s) fine dire : “Celui ki alle
masjid le matin (Fajr) et I’aprés-midi (‘Asr), Allah pour prépare pour li ene
place honorable dans Jannah avec bon hospitalité pour chaque matin et
apres-midi (ki li fine aller)’

W

Note : Accomplir Swalaat Fajr et ‘Asr c’est ene moyen pour gagne ene
place dans Jannah

Hadith No.: 8 ( Swahih al-Bukhari 3269)

Hazrat Abu Huraira (r) dire ki Rasoulullaah (s) fine dire: ‘Pendant zot
sommeil Shaitwaan attache 3 noeuds a I’arriére de la téte de chacun parmi
zot et li souffler sur chaque noeuds ‘la nuit long, continue dormi’. Si
dimoune la lever et fer éloge Allah, donc ene noeud larguer. Et kan li fer
wudhu, ene deuxieme noeud larguer, et kan li fer Swalaat, tout ban noeuds
larguer. Et li lever le matin avec 1’énergie et bon humeur, sinon li lever
avec mauvais humeur et sans dynamisme’

Note : Shaitwaan so travail c’est empéche nous fer Swalaat. Pas fer
Swalaat c’est I’effet et I’influence de Shaitwaan.

H%dith No.: 9 (Swahih Muslim 634)

Hazrat 'Umara b. Ruwaiba (r) depuis so papa fine dire: ‘mo fine entendre
Rasoulullaah (s) dire : “Celui ki fer Swalaat avant soleil lever et avant
soleil coucher, pas pour rentre dans difé’. Ene dimoune depuis Basra fine
dire li : ‘Eski to fine entendre sa depuis Rasoulullaah (s) ?’Li fine dire :
‘Oui’ Dimoune (depuis Basra) la fine dire : ‘Mo témoigner ki mo fine
entendre li depuis Rasoulullaah (s), mo zoreil fine entendre li et mo le

coeur fine retenir 1i’.°

Note : Accomplir Swalaat Fajr et Swalaat ‘Asr aide nous pour éloigner
depuis Jahannam. C’est ene fagon kot Allah et So Rasoul (s) pe envi ki
nous évite Jahannam, pour ki nous ene sécurité contre Jahannam. C’est
nous ki bizin fer nous effort pour ki nous profite de sa faveur depuis Allah.

Hadith No.: 10 ( Swahih Muslim 656 )

Hazrat ‘Abd al-Rahman b. Abd 'Amr fine rapport nous ki Hazrat 'Uthman
b. 'Affan fine rentre dans masjid apres Swalaat Maghrib et li fine assize
tout seul. Mo fine assize tout seul a coter li, et li (Hazrat ‘Uthman) fine
dire : ‘Oh garcon de mo frere, mo fine entendre Rasoulullaah dire : ‘Celui
ki fine fer Swalaat Isha en Jama’ah li pareil couma dire li fine fer Ibaadah
jusqu’a la moitie la nuit et celui ki fine fer Swalaat le matin (Fajr) en
Jama’ah, li pareil couma li fine fer Swalaat toute la nuit’.’

Note : Celui ki fer Swalaat Isha et ensuite li fer Swalaat Fajr, couma dire li
fine fer ibaadah toute la nuit. Importance de Swalaat ‘Isha et Fajr.

Hadith No.: 11 ( Swahih Muslim 657)

Hazrat Anas bin Sireen (r) dire: ‘mo fine entendre Jundab b. 'Abdullah (r)
dire ki Rasoulullaah (s) fine dire: ‘Celui ki fer Swalaat le matin (Fajr), li
sous protection Allah. Et li pas pour arriver ki Allah pour demande
n’importe quoi depuis zot en connections avec protection (Ki Allah fine
garantie) et celui ki pas pour gagne li (Swalaat Fajr), alors Allah pour jette
li dans difé Jahannam’

Al Madina Masjid, La Rue Brabant, La Butte, Port Louis, Maurice 7



Note : Celui ki fer Swalaat Fajr, Allah pour protége li mais celui ki pas fer
Swalaat Fajr, Allah pour réserve Jahannam pour li.

Hadith No.: 12 ( Swahih Muslim 664 )

Hazrat Abu Zubair (r) dire ki li fine entendre Hazrat Jabir b. ‘Abdullah (r)
dire: ‘Nous ban maisons ti situer bien loin depuis masjid. Donc nous fine
décider pour vendre nous ban maisons pour ki nous approche (vine prés)
avec masjid. Rasoulullaah (s) fine empéche nous et fine dire : ‘sans doute
pour chaque pas (vers masjid) ena ene darjah pour zot™’

Note: Chaqgue pas ki nous fer pour vine masjid, nous darjah augmenter par
ene stage. Si nous reste plus loin et nous pe fer effort pour vine masjid,
nous darjah pour plus augmenter In Shaa Allah

Hadith No : 13 ( Swahih Muslim 725)

Hazrat ‘Aisha (r) dire ki le prophéte (s) fine dire: ‘Deux (2) rak’ah de Fajr
11 meilleur ki sa le monde la et tout sa ki ena dans li (Ile monde la)’

Note : C’est 2 rak’ah sunnah de Swalaat Fajr. Si valeur de sa 2 rak’ah
sunnah la coumsa, aster imagine valeur ene Swalaat Fard. Asterla, ena
dimoune pas pe méme porte attention a Sunnah. Nous Rasoul (s) pe
encourage nous dans tout kaliter fagon juste pour ki nous lever le matin
pour fer Ibaadah pour Allah. Au fait en retour, c’est nous ki pour
bénéficier dans ce monde, Qabr et Aakhirah.

Hadith No.: 14 ( Swahih Muslim 728)

Hazrat Nu’man b. Salim (r) fine dire: ‘celui ki fer Swalaat 12 rak’ah
volontaire (sunnah) chaque jour, ene la maison pour étre construite pour i
dans Jannah’.

Note : c’est 2 rak’ah sunnah de Fajr, 4 et 2 rak’ah de Zuhr, 2 rak’ah de
Maghrib et 2 rak’ah de Swalaat ‘Isha =12
Hadith No.: 15 ( Sunan Abi Dawood 561)

Hazrat Buraydah ibn al- Ha5|b (r) dire ki le prophete (s) fine dire: ‘donne

bon nouvel a ban ki marcher alle masjid dans noir (kan fer noir) de ene
Noor (la lumiere) complete (parfait) jour Aakhirah’

Note : Celui ki accomplir Swalaat Fajr et aussi Isha (car tous les 2 I’heure
Swalaat fer noir), Allah pour illumine li avec ene Noor compléte.

Hadith No.: 16 (Jami‘ at-Tirmidhi 413)

Hazrat Huraith b|n Qabisah (r) fine dire: ‘Mo fine arrive a Madina’ et | (r)
fine dire : ‘O Allah, facilite moi pour étre dans ene rassemblement pieux’.
Li (r) dire : ‘mo fine assize avec Abu Hurairah (r) et mo fine dire : ‘sans
doute mo fine demande Allah pour donne moi ene compagne pieux pour
assizer. Donc, dire moi ene hadith ki to fine entendre depuis Rasoulullaah
(s), peut étre Allah pour fer moi bénéficier avec 1i.” Dong, li (Abu Harairah
(n) fine dire: ‘mo fine entendre Rasoulullaah (s) dire : ‘Sans doute
premier kitchose sur quoi le serviteur / I’esclave pour rendre comptes jour
Aakhirah parmi so actions ¢’est so Swalaat. Si li (so Swalaat) complete, li
pour gagne succes et securité mais si li (so ibaadah) défectueux, li fine fail
et perdu. Alors, si ena kitchose ki défectueux dans so (ibaadah) Fard, le
Seigneur, le Tout Puissant et I’’Exalte, pour dire : ‘Guetter eski (si) ena kit
(ibaadah) volontaire pour mo serviteur / esclave ?” Donc, sa Ki ti déficient
dans (ibaadah) fard pour étre complété avec zot (ban ibaadah volontaire).
Puis, les restes de so ban actions pour étre traité de la méme fagon.””’

Note: Ici nous pe trouve l'importance fer Swalaat Fard / Farz et
I’importance Swalaat Sunnah et Nafil. Jour Aakhirah zot pour ena zot

utilité.

Hadlth No.: 17 (Jami” at-Tirmidhi 478)

Hazrat ‘Abdullah bin As-Sa'ib (r) dire ki Rasoulullaah (s) ena I’habitude
fer 4 rak’ah apreés Zawaal du soleil avant Swalaat Zohr et Li (Rasoulullaah

(s)) fine dire: ‘C’est ene I’heure kot ban la porte le ciel ouvert et mo
content ki ene bon action fine étre élevé pour moi dans sa I’heure la’.

Note : Ici nous fine trouve I’importance de 4 Rak’ah sunnah avant Fard de
Swalaat Zuhr.

Hadith No.: 18 (Sunan Ibn Majah 694)

Hazrat Buraldah Al- Aslami (r) fine dire ki nous ti avec Rasoulullagh (s)
pour ene campagne (opération militaire) et Li (Rasoulullaah (s)) fine dire :
‘Dépéchez vous pour accomplir Swalaat ene jour nuageux, parski celui Ki
rate Swalaat ‘Asr, tout so ban (bon) actions pour en vain (perdi)

Note : Ici nous Rasoul (s) pe montrer nous a ki point Swalaat ‘Asr li

important. C’est ene moyen pour ki nous ban bon actions accepter par
Allah.

Hadith No.: 19 (Sunan Ibn Majah 782) )

Hazrat Abu Hurairah (r) fine dire ki Rasoulullaah (s) fine dire: ‘Tant

distance depuis masjid li plus loin (grand), plus grand so récompense (pour
été)’

Note : Celui ki reste loin depuis masjid et méme sa li sorte so la maison et
Ii alle fer Swalaat dans masjid en Jama’ah, so récompense beaucoup plus
ki celui Ki reste prés avec masjid.

Hadith No.: 20 (Sunan Ibn Maiah 798) )

Hazrat 'Umar bin Khattab (r) dire ki le prophéte (s) ti ena I’habitude dire :
‘Celui ki fer Swalaat dans masjid en Jama’ah pour 40 la nuit, et jamais li
rate premier rak’ah de Swalaat ‘Isha, Allah pour écrire pour li délivrance /
libération depuis difé’

/

Note : Sa montrer nous ki celui ki régulier dans so Swalaat spécialement
pour Swalaat Isha en Jama’ah, Allah pour protége li contre Jahannam.

Hadith No.: 21 (Sunan an-Nasa'i 515 )

Al ‘Alaa fine reporter ki li fine rentre et joindre Hazrat Anas bin Malik (r)
dans so la maison a Basrah aprés ki li fine termine Swalaat Zuhr. So la
maison ti a coté masjid. Kan nous fine rentre dans so la maison, li (Anas
bin Malik (r)) fine dire: ‘Eski zot fine fer Swalaat ‘Asr ?” Nous fine dire :
‘non, nous fek fini Swalaat Zuhr.” Li (r) fine dire : ‘Fer Swalaat ‘Asr’.
Donc, nous fine débouter et nous fine fer Swalaat (‘Asr), et kan nous fine
fini 1i (r) fine dire: ‘mo fine entendre Rasoulullaah (S) dire: ‘Sa c’est

Swalaat de ene hypocrite, li assizer et li retarde Swalaat ‘Asr jusqu’a ki
(soleil) fine vine entre 2 cornes Shaitwaan, lerla li déboute et fer 4 (rak’ah)
dans ki li pas mazine Allah (couma bizin) excepter ene tigit (peu)
seulement.”’

Note : Ena dimoune zot attane dernier I’heure pour fer Ibaadah — Swalaat.
Kan I’heure la prés pour terminer, lerla zot tailler razer avec Swalaat la. De
sa facon la perna aucaine concentration. Nous Rasoul (s) fine taxer sa ban
dimoune la comme ban hypocrites (munaafigoun)

Hadith No.: 22 (Sunan an-Nasa'i 520 )

Hazrat Abu Hurairah (r) dire ki le prophete (s) fine dire: ‘Celui ki fine

réussi gagne 1 rak’ah de Swalaat ‘Asr avant ki soleil coucher, ou li fine

réussi gagne 1 rak’ah de Swalaat Fajr avant ki soleil lever, donc li fine
gagne Swalaat la’

Note: Nous Rasoul (s) pe facilite la vie de ban ki si vine arriver zot fine
bloker et zot pas fine réussi fer Swalaat dans premier I’heure. Méme si zot
fine réussi fer 1 rak’ah avant ki ’heure Swalaat la terminer, Allah pour
accepter so Swalaat. Sa appliquer pour tout les 5 Swalaat.

Hadith No.: 23 (Sunan an-Nasa'i 545 )

Hazrat Abu Hurairah (r) dire ki Rasoulullaah (s) fine dire : ‘Si humain
(dimoune) ti conner ki (Virtue) ena dans 1’appel (Azaan) pour Swalaat et
(valeur) premier Saff, et (mais) puis zot pas fine trouve aucaine fagon
(pour fer li) excepter par tirage au sort, sans doute zot ti pour fer tirage au
sort. Si zot ti conner ki (Virtue) ena kan vine masjid bon heure, zot ti pour
en competition entre zot (pour vine masjid avant). Si zot ti conner Ki
(Virtue) ena dans Al ‘Atamah (Swalaat Isha) et As Subh (Swalaat Fajr),
zot ti pour vine vers zot méme si ena pour ramper.

Note: Ici, nous Rasoul (s) pe montrer nous a ki point Swalaat Isha et
Swalaat Fajr en Jama’ah important.

Hadith No 1 24 (Sunan an-Nasa'i 855 )

Hazrat Abu Hurairah (r) dire ki Rasoulullaah (s) fme dlre : ‘celui ki fine fer
wudhu et li fine fer li bien (a la perfection), ensuite li fine sorti pour alle
masjid et li trouver ki ban dimoune fine fini fer Swalaat, (donc) Allah pour
écrire pour li ene récompense pareil couma celui ki fine présent pour
Swalaat la, sans ki diminuer narien depuis zot récompenses.

Note: Donc c¢’est ene encouragement pour ban ki fine rentre en retard dans
masjid et aussi pour ban ki penser zot capave gagne tard kan zot pour alle
masjid. Allah pour récompense zot méme si zot en retard.

Hadith No.: 25 (Sunan an-Nasa'i 864 )

Hazrat Abu Hurairah (r) dire ki Rasoulullaah (s) fine dire: ‘Celui ki vine
bonheur pour Swalaat, li pareil couma celui ki fine sacrifier ene chameau.
Puis celui ki vine apres i, li pareil couma celui ki fine sacrifier ene beeuf.
Puis celui ki vine apres li, li pareil couma celui ki fine sacrifier ene
mouton. Puis celui ki vine apres li, li pareil couma celui ki fine sacrifier
ene poule. Puis celui ki vine aprés li, li pareil couma celui ki fin sacrifier
ene dizef.’

Note : Nous Rasoul (s) pe encourage nous pour vine masjid plus tot ki
possible.

Allah et So Rasoul (s), par Qur’an et Hadith, pe fer nous comprend ki kan
nous pour pratique Islam, kan nous pour fer Swalaat dans masjid et dans
I’heure, ¢’est nous méme ki pour bénéficier. Nous demande Allah du’a ki
nous gagne hidayat pour pratique So Deen couma bizin.

| Liste des publications |

Wudhu (Rajab 1437)

Ghusl et Ghusl Mayyat (Sha’baan 1437)

Swalaat So Condition 2eme Partie (Qiblah et Waqt) (Muharram 1438)

15. Istikhlaaf (Ramadwaan 1438)

